
1.  SITUACIÓN DA LECTURA E A ESCRITURA NO CENTRO 

ANÁLISE DA ENQUISA AO PROFESORADO SOBRE A LECTURA NO 

CENTRO 

1.- Como cualificarías o nivel de comprensión en xeral do teu alumnado? 

 Infantil 1º Ciclo 2º Ciclo  3º Ciclo Total 

Alto 2    2 

Básico  2 3 3 8 

Baixo  1  1 2 

 

Se pode apreciar que o nivel de comprensión en educación infantil parece alto, en 

primeiro ciclo se aprecia como básico-baixo, en segundo ciclo como básico e en terceiro 

ciclo como básico-baixo.  Do total das doce enquisas recibidas parece percibirse que o 

nivel de comprensión en xeral do alumnado asemella básico. 

2. Cales son os principais problemas que identificas dentro da túa área de 

desempeño no teu alumnado, relacionados ou asociados coa lectura (segue co dedo, 

salta renglóns, velocidade lectora, ritmo, entoación, confusións, omisións, adicións, 

rotacións, substitucións, dificultades para inferir e predicir os textos, 

comprensión...? 

En educación infantil se indican “poucos problemas pero diversos”. 

En 1º ciclo se indican “inferencia e comprensión, baixa velocidade lectora, pouco ritmo, 

mala entoación, problemas de atención”. 

En 2º ciclo se indica “seguen co dedo (2), saltan renglóns, velocidade lectora, ritmo, 

entoación (3),  comprensión (2), lectura lenta e monótona, omisións (2), sustitucións, 

adicións, inversión, velocidade lectora, ritmo (2), predicción de textos (2). 

En 3º ciclo se indica “confusións, predicción de textos, inferir, comprensión (2), 

velocidade lectora (2), ritmo, entoación (2), adicións, sustitucións (2), salto de liñas, 

seguen co dedo”. 

3. Consideras que é básico como factor determinante para a lectura desenvolver 

estes aspectos previos: percepción visual, percepción auditiva, estruturación 

espacial, estruturación temporal,  estruturación rítmica, expresión oral, 

articulación, fluidez, concreción léxica, comprensión, memoria auditiva, 

vocabulario, conciencia fonolóxica...? Cales traballas ti na túa aula? 

En educación infantil se indica que “é fundamental traballar os aspectos previos. 

Procuramos traballar todos eses aspectos. Lóxicamente a comprensión lectora en 

infantil é con imaxes e fundamentalmente verbal”. “Traballo o vocabulario, expresión 

oral, contos…”. 

En 1º ciclo se indica que “todos son importantes, traballamos todos menos os auditivos 

(percepción auditiva) e a estruturación rítmica”.  “Traballo a expresión oral, a 

articulación, o léxico, a comprensión, a conciencia fonolóxica”. 

En 2º ciclo se indica que “sí traballo, sobre todo vocabulario e comprensión”. “É 

fundamental. Procúrase traballar vocabulario, expresión e comprensión oral e escrita e 

fluidez”. “Si, traballo xeralmente todos eles”. “Engadiría a capacidade de atención, 

expresión oral e comprensión”. 

En 3º ciclo se indica que “non soamente é básico, senón fundamental. Traballamos 

sobre todo expresión oral, fluidez, concreción léxica, comprensión, vocabulario e 

memoria auditiva”. “Considero que son moi importantes. Acostumo a traballar a 

estruturación espacial e temporal, a expresión oral, a articulación, a concreción léxica, 

comprensión e vocabulario. Os outros aspectos traballámolos pouco”. “Sí, é básico 

traballar todos eses aspectos previos. A estas idades traballamos, sobre todo, 

comprensión e vocabulario”. “Sí, é importante. Traballo expresión oral, fluidez e 

comprensión”. 

4. Cales consideras que son as causas principais das dificultades na comprensión 

lectora do alumnado? 

En educación infantil se indica “falta de motivación, axuste da mensaxe ao receptor, 

falta de vocabulario”. “Deficiente expresión oral e razoamento lóxico”. 

En 1º ciclo se indica “falta de interese pola lectura, pouco hábito lector, falta de 

atención, descoñecemento do vocabulario usado, textos non axeitados para a súa idade”. 

“Falta dun ambiente tranquilo na aula (condutas disruptivas), pouca atención e períodos 

curtos da mesma”. 

En 2º ciclo se indica “falta de práctica”. “Adquisicións temperás da lectura, problemas 

de memoria, escasez de vocabulario, carencia de estratexias lectoras”. “Non identifican 

as ideas principais nin as secundarias, descoñecen o vocabulario, amosan dificultades na 

atención e na memoria a curto prazo, dificultades de razoamento…”. “Atopo 

dificultades á hora de estimular o interese e a motivación cara á lectura, o cal repercute 

no esforzó por comprender o que se está a ler. Creo que tamén existen moitas 

dificultades de abstracción e inferencia”. 

En 3º ciclo se indica “falta de atención e, probablemente non ter traballado previamente 

o detallado no punto 3”. “Dificultades de memoria, pouco vocabulario, pouco dominio 

das estratexias de comprensión, confusións respecto ao que se demanda na actividade”. 

“Falta de atención nas tarefas que implican comprensión, non se fixan”. “A 

comprensión oracional, as accións dos distintos tempos verbais, a falta de lectura e 

vocabulario”. 

5. Cales estratexias dende a comunidade escolar proporías para axudar a mellorar 

os niveis de comprensión lectora do alumnado? 

En infantil se indica “moita lectura e actividades relacionadas con ela, non só de 

escribir, senón de expresar, representar, elaborar…”. “Que haxa un acordo a nivel de 

centro que inclúa a reeducación para que os especialistas de AL e PT utilicen o método 

acordado tamén”. 

En 1º ciclo se indica “promover a lectura adaptada aos intereses do alumnado, campañas 

de animación á lectura con actividades lúdicas encadradas nun PDI”. “Realización de 

obradoiros de teatro, crear un clube de lectura para o alumnado e outro para país-nais”. 

“En educación infantil e 1º ciclo deberíamos ter un material específico para traballar os 

aspectos básicos previos á lectoescritura, eliminar os libros de texto nas línguas 

favorecería adicar máis tempo ao que realmente importa”. 

En 2º ciclo se indica “máis lecturas”. “O primeiro sería espertar o interese do alumnado 

pola lectura. Na casa deberían dedicarlle un tempo á lectura individual e compartida no 

colexio. Ademáis do traballo realizado poderíase dedicar un tempo para compartir, 

intercambiar e opinar sobre libros (persoais e da biblioteca) e textos escritos (noticias 

relevantes para eles…)”. “Afrontar a lectura dende unha perspectiva máis lúdica. 

Elaborar un banco de ideas e actividades para traballar os diferentes aspectos que 

interveñen no proceso lector: xogos de vocabulario, de predicción, de inferencia, de 

transformación da historia, de búsqueda de información…”. 

En 3º ciclo se indica “coordinación entre o profesorado sobre cómo abordala e 

traballala, graduar a súa adquisición, adicarlle nos primeiros cursos máis tempos á 

expresión oral”. “Iniciar o proceso cando o neno manexe os conceptos espacio-

temporais adecuadamente, proponer lecturas motivadoras, potenciar actividades de 

memoria, analizar os contidos das lecturas…”. “Traballar de forma sistemática, a 

comprensión lectora, sesións necesarias para traballar, a todos os niveis”. “Buscar en 

cada momento o interese do alumnado dependendo da súa capacidade cognitiva”. 

6.- Destes tipos de métodos, cal ou cales elixirías para o ensino inicial da 

lectoescritura: global, fonético, silábico, alfabético, outros...? Por qué? 

En infantil se indica que “pensó que moi global e baseado nos sons, empregando a 

lóxica”. “Todos, eu utilizo o que me funciona de cada un deles”. 

En 1º ciclo se indica “mixto (global-fonético)”. “O método fonético, xa que se basa nos 

sonidos que o neno-a xa coñece e axúdalle a conéctalo coa forma escrita dunha maneira 

máis doada”. “Mixto (fonético-xestual), porque se traballa o son, o que oímos para 

poder convertilo en letras. O son da letra (fonema) téñeno todos, a letra escrita é algo 

abstracto e lonxano, é partir do que xa dominan”. 

En 2º ciclo se indica “mixto (global-silábico), considero que os dous métodos serían 

efectivos e combinalos axuda a aprender a ler e escribir respectando os diferentes 

ritmos”. “Global, porque partiríamos das palabras, referidas e vinculadas ao interese do 

alumnado”. “Sen dúbida recurriría a un mixto (global-fonético), deste xeito creo que se 

abordarían os diferentes estilos de aprendizaxe do alumnado”. 

En 3º ciclo se indica “o global paréceme o máis axeitado, pero dependendo do 

alumnado pode que unha mistura dos demáis”. “Non está demostrado que algún sexa 

ineficaz, pero parece que o máis natural é o global porque parte de palabras ou frases 

que teñen significado para o neno e a partir de ahí o alumnado vai identificando as 

letras”. “Utilizaría o global”.  “Penso que o global”. 

7.-  Consideras que os espazos (biblioteca, aula...), os horarios, e os materiais son 

axeitados e se usan de forma óptima? Como poderían optimizarse máis? 

En infantil se indica que “pensamos que poderían optimizarse máis e mellor, coa 

proposta de actividades variadas, divertidas e diferentes”. “Son axeitados, pero 

deberíamos, ao inicio do curso asegurarnos de que todas as aulas disponen do material 

necesario. Non estaría mal un espazo de estimulación ao inició das sesións”.  

En 1º ciclo se indica que “non están optimizados, son necesarios proxectos relacionados 

coa comprensión lectora levando máis libros da biblioteca ás aulas”. “Os materiais non 

son axeitados (non dispoñemos de materiais para abordar os aspectos básicos previos á 

lectura), non é tanto un problema de optimizar espazos como de conseguir un clima 

adecuado para o traballo lector (silencio, atención…)”. 

En 2º ciclo se indica que “faltan libros axeitados en galego e castelán, tamén títulos 

colectivos”. “Os espazos son axeitados pero pensó que non so se deberían limitar á aula 

ou biblioteca senon que poderían habilitarse pequenos rincóns a nivel de centro onde 

estar confortable para ler, compartir lectura, escritura…”. “Creo que sería interesante 

ampliar as bibliotecas de aula e fomentar a doación de libros ao colexio, tamén é 

importante ter nas aulas unha biblioteca persoal de cada alumno/a: unha caixiña ou 

bolsa por estudante no que cada quen poida gardar os seus libros favoritos e ir 

renovándoa cada certo tempo, aumentar o tempo ou as posibilidades de acceder ás TICS 

como recurso para achegarse á lectura”.  

En 3º ciclo se indica que “ao mellor os horarios xa son un atranco de por si…”. “O 

funcionamento da biblioteca paréceme óptimo, así mesmo como os materiais”. “A 

biblioteca está infrautilizada, visítase pouco por par do alumnado nas horas de clase, 

non utilizan esta ferramenta”. “Si, ainda que sempre pódense mellorar”. 

8.-  Indica algunha observación a considerar para o Proxecto Lector do centro: 

En infantil se indica “promover a lectura de diferentes maneiras, e sabendo que o 

alumnado ten tempo para facelo, sen agobios”. 

En 1º ciclo se indica “facer actividades que promovan a lectura pero de forma lúdica, 

investigación, tarefas de comprensión lectora”. “Establecer un tempo de lectura despois 

do recreo axudaría a que se tranquilizaran e engancharan mellor coa seguinte clase”. 

“Deberíamos facer un perfil de área para eliminar contidos repetitivos en todos os 

niveis. Deberíamos ter claros os aspectos básicos previos á lectoescritura para poder 

traballalos, e coñecer máis metodoloxías ao respecto”. 

En 2º ciclo se indica “incluir un método de traballo común para todo o centro”. 

En 3º ciclo se indica “graduar a adquisición da capacidade lectora, ter moi claro cando 

comezar a ler, non adiantando o proceso pero tampouco retrasando en aqueles nenos 

que o demanden. Darlle relevancia á expresión oral como principio básico do 

coñecemento lingüístico. Ter moi claros os obxectivos que pretende o documento. 

Resaltar a importancia da lectura como fonte de aprendizaxe e gozo”. “Que o proxecto 

lector esteasecuenciado ao longo de Primaria e de forma coordinada entre os distintos 

niveis”. “Secuenciarcomo traballar a comprensión lectora en cada nivel para ir todos-as 

na mesma dirección”.  

2.- OBXECTIVOS 

1.- Priorizar a expresión oral (calidade e cantidade). 

2.- Desenvolver aspectos previos á lectura e escritura en Educación Infantil e 1º de 

Educación Primaria, especialmente a conciencia fonolóxica oral. 

3.- Mellorar o nivel de comprensión e expresión oral e escrita do alumnado fomentando 

a súa creatividade. 

4.- Fomentar o gusto pola lectura e a escritura entre o alumnado en diversos soportes,  

afrontándoa dende unha perspectiva máis lúdica e inclusiva. 

5.- Elaborar itinerarios lectores acordes ás idades e intereses do alumnado. 

6.- Implicar ás familias na adquisición de hábitos lectores. 

7.- Dotar ao centro de material específico para traballar aspectos previos á lectura e a 

escritura. 

8.- Favorecer a coordinación do profesorado dotándoo de materiais e tempos para o 

fomento da lectura no alumnado. 

9.- Asegurar a adquisición correcta da lectura a través de ambas rutas de acceso á 

mesma, tanto a directa ou global como a indirecta ou fonolóxica. 

10.- Optimizar espazos (biblioteca Raticonto e biblioteca de aula) e tempos para a 

lectura. 

3.- ACTIVIDADES  

1.- Priorizar a expresión oral en calidade e cantidade. 

a.-Expresarse oralmente  través de presentacións feitas diante doa compañeiros e 

compañeiras empregando o vocabulario axeitado. 

2.- Desarrollar aspectos previos á lectura e escritura en Educación Infantil e 1º de 

Educación Primaria, especialmente a conciencia fonolóxica oral. 

a.- Segmentar frases en palabras contándoas secuencialmente de forma rítmica. 

Discriminar palabras en frases. Illar e manipular palabras dentro dunha frase. 

b.- Segmentar sílabas dentro das palabras contándoas secuencialmente de forma rítmica. 

Illar e manipular sílabas iniciais e finais. 

c.- Segmentar fonemas dentro das palabras contándoas secuencialmente de forma 

rítmica. Illar e manipular fonemas dentro dunha palabra. 

d.- Realización de rimas, cancións, poesías, trabalinguas. 

e.- Actividades de percepción e discriminación auditiva de sons e palabras.  

f.- Actividades de motricidade ocular tanto grosa como fina: Lectura de imaxes, lectura 

de formas xeométricas, lectura de cores… en pizarra ou pizarra dixital. Actividades de 

cambio de enfoque de cerca a lonxe… 

g.- Actividades de expresión de frases: diálogos introducindo frases de lonxitude e 

complexidade crecentes. Invitalos a que conten historias, chistes. Que preparen un tema 

que dominen moito e o conten… 

h.- Introdución de vocabulario novo cada día na aula e nas conversas. 

i.- Traballar os conceptos básicos de forma motriz. 

j.- Acompañalos no xogo simbólico introducindo palabras e conceptos. 

k.- Lectura animada e expresiva de contos e outros textos. 

l.- Actividades de percepción visual: Copia de posicións corporais motrices. Exercicios 

manipulativos de reprodución de simetrías. Xogos de simetrías. Diálogos sobre 

semellanzas e diferenzas en debuxos… 

m.- Exercicios para mellorar prosodia, ritmo e entoación: Exercicios de percusión 

corporal. Reprodución de esquemas rítmicos co corpo e instrumentos.  Andar ao ritmo 

dun instrumento. Cantar cancións… 

n.- Exercicios para mellorar a memoria auditiva ou verbal: Exercicios de repetición de 

palabras, frases, cancións, poesías, trabalinguas… 

o.- Contar, cantar, recitar expresións sinxelas engadindo pouco a pouco vocabulario e 

expresións descoñecidas. 

p.-Xogos de palabras encadeadas. 

3.- Mellorar o nivel de comprensión e expresión oral e escrita do alumnado 

fomentando a súa creatividade. 

a.-  Actividades de expresión oral a través do relato de situacións persoais e/ou aficións, 

contos, historias: maleta viaxeira, conferencias, debates… 

b.- Actividades de escoita activa onde o alumnado deba prestar atención a expresións 

verbais, contos, etc… e logo explicalas. 

c.- Resumir de xeito oral e por escrito relatos lidos, escoitados ou inventados. 

4.- Fomentar o gusto pola lectura e a escritura entre o alumnado en diversos 

soportes,  afrontándoa dende unha perspectiva máis lúdica e inclusiva. 

a.- Actividades que impliquen comentarios sobre lecturas de contos, cómics, etc de 

preferencia entre o alumnado. 

b.- Concursos de escritura creativa. 

c.- Xogos con palabras. 

d.- O lectómetro: Consiste nun panel cos nomes dos/as alumnos/as e con petos nos que 

os nenos van poñendo depresores de cores co título de cada libro que leen e 

paralelamente fanlle unha recomendación aos compañeiros/as. O código dos depresores 

é o seguinte: Vermello: non me gustou, Amárelo: gustoume un pouco, Verde: gustoume 

moito e recoméndocho. Cada trimestre noméase o mellor lector de cada clase. 

e.- Looking for thebestreader: É unha actividade similar á búsqueda do tesouro e  

realizaríase en coordinación co Proxecto Lingüístico. Consiste en aportarlle ao 

alumnado unhas pistas que deberán seguir e que os levarán por todo o centro .Participan 

por grupos ( cada clase deberá dividirse en varios grupos) e un alumno/a  de sexto 

acompaña a cada grupo. Os equipos que consigan rematar todo o percorrido chegarán á 

biblioteca onde os espera unha sorpresa. 

f.- Mercadillo de libros: Ten como obxectivo que todo o alumnado se marche de 

vacacións con un libro dun compañeiro de colexio. Cada neno/a deberá aportar un libro 

e establécese un sistema de intercambio entre alumnado da mesma idade. 

g.- Contos motores: Trátase dunha actividade na que , partindo de contos populares e 

coa colaboración do profesorado de E. Física e de atención á diversidade, trabállanse 

contidos transversais. Partindo dun conto popular irán movéndose polo cole e atoparán 

diferentes pistas que os levarán ao desenlace despois de resolver adiviñas, recitar 

poesías, realizar probas físicas…. 

5.- Elaborar itinerarios lectores acordes ás idades e intereses do alumnado. 

a.- Itinerarios baseados en textos discontinuos (listas, gráficos, esquemas, 

estatísticas,....) acordes á idade do alumnado. 

b.- Itinerarios baseados en textos continuos (periodísticos, divulgativos, científicos,...) 

acordes á idade do alumnado. 

c.- Itinerarios baseados en textos  breves  (expositivos,  descriptivos,  narrativos,...)  

acordes á idade do alumnado. 

 d.- Itinerarios baseados en lecturas obrigatorias en función da idade do alumnado. 

e.- Lecturas voluntarias. 

f.- Ler todos os días variando o soporte e tipo de lectura. (“Hora de ler”) 

g.- Realizar alomenos tres lecturas colectivas ao longo de todo o curso.  A partires do 3º 

nivel. 

h.- Participar en actividades lectoras de cara ao demais alumnado(“lecturas de patio”) 

tanto por parte dos/das nenos/nenas como do profesorado. 

6.- Implicar ás familias na adquisición de hábitos lectores. 

a.- Actividades de formación e información ás familias acerca da importancia da lectura 

e o axeitado inicio do proceso lector. 

b.- Actividades de implicación das familias nas dinámicas lectoras do centro. 

c.- Aproveitar as reunión de principio de curso e as titorías para invitar e implicar ás 

familias no hábito lector e no gusto pola lectura, compartindo momentos cos/cas 

seus/súas fillos/fillas e indicándolles que calquera lectura é enriquecedora, que o que se 

pretende é motivar, non obrigar. 

7.- Dotar ao centro de material específico para traballar aspectos previos á lectura 

e a escritura. 

a.- Selección e adquisición de material específico para o fomento da adquisición de 

conceptos básicos e habilidades sensoriais previas á lectura e escritura. 

b.- Adquirir material axeitado ás necesidades do alumnado para traballar eses aspectos. 

8.- Favorecer a coordinación do profesorado dotándoo de materiais e tempos para 

o fomento da lectura. 

a.- Reorganizar horarios para optimizar os tempos de lectura no centro. 

b.- Realizar formacións no centro de cara á preparación do profesorado en todo o que 

atinxe ao mundo da lectura(desde a motivación á elección de textos e soportes 

axeitados) 

9.- Asegurar a adquisición correcta da lectura a través de ambas rutas de acceso á 

mesma, tanto a directa ou global como a indirecta ou fonolóxica. 

a.- Redefinir o Plan de Coordinación entre a educación infantil e primaria en orde a 

unificar criterios para a adquisición correcta da ruta fonolóxica na lectura. 

b.- Crear unha metodoloxía propia consensuada por todo o profesorado para o acceso á 

lectura. 

 

10.- Optimizar espazos e tempos para a lectura. 

a.- Especificar horarios de acceso ás diferentes fontes de lectura. 

b.- Potenciar e organizar o uso da biblioteca de aula e individual. 

c.- Elaborar horarios que permitan unha maior facilidade e funcionalidade dos espazos e 

tempos adicados á lectura. 

 

4.- RECURSOS. 

 4.1 Recursos humanos: 

 - Internos: Profesorado del centro, equipo de biblioteca, alumnado e familias. 

- Orientacións as familias: nas reunións de principio de curso se prestará especial 

atención a explicar ás familias os aspectos máis destacados do Proxecto de centro, 

animando a estas a que favorezan nos seus fillos a lectura e compartan con eles algúns 

deses momentos, dando exemplo e procurando que o libro e as TIC formen parte da 

conversa diaria na casa, así como a importancia de aproveitar calquera ocasión para 

regalarlles un libro e acompañalos a que eles mesmos o elixan. 

 - Externos: contacontos, autores e autoras, saídas, coordinación con outras 

institucións... 

4.2- Recursos materiais: 

Estes recursos están relacionados e referidos as distintas actividades propostas no 

apartado 3 do documento. Algúns dos recursos a empregar serían: 

- Fondos bibliográficos da biblioteca do centro e de aula. 

- Material funxible: tarxetas de imaxes, recompilación de cancións, tarxetas con sons, 

abecedarios fonéticos, memories para traballar fonemas, material de psicomotricidade e 

dexogo simbólico, construccións, instrumentos musicais, fonodil, fonoidentic, etc. 

- Contidos variados: informativos, de investigación,…. 

 

5. ORGANIZACIÓN ESPAZO E TEMPO 

5.1 Espazos internos: 

Biblioteca de aula 

Cada aula contará cunha biblioteca de aula , cun fondo permanente e ou un fondo 

temporal que poderá ser renovado mediante intercambio entre aulas ou a través da 

biblioteca do centro. Os titores e titoras poderán solicitar ao equipo de biblioteca os 

libros que consideren convenientes así como as novas adquisicións que lles parezan 

oportunas. 

Biblioteca de centro: 

A biblioteca será un dos elementos fundamentais  que permitirá levar a cabo o proxecto 

lector de centro. Debe ser o referente do centro para articular as actividades de lectura, 

escritura e investigación. 

Para que o anterior sexa posible será necesario que centralice preferentemente todos os 

fondos do centro, aínda que temporalmente ou puntualmente se atopen en outros 

espazos do centro. 

Na biblioteca se acollen actividades de encontros literarios (autores, escritores, 

divulgadores,...) 

Salón de actos 

Dende o centro se promoven diferentes actividades que permiten o uso deste espazo 

mais amplo como o salón de actos (encontros con autores, funcións teatrais, 

contacontos, obradoiros con ilustradores,...) 

Aula música 

Actividades nas que se relaciona a actividade musical con aspectos dramáticos propios 

da literatura infantil (contos, expresividade, rimas, prosodias...) 

Aula inglés 

Actividades lectoescritoras en lingua inglesa. 

Uso das TIC 

A busca e selección de información a través das TIC formará parte das actividades do 

plan lector: 

 Uso dos libros interactivos, lecturas online... 

 Uso de buscadores. 

 Visitas virtuais a museos, webs infantís e xuvenís. 

 Bibliotecas virtuais. 

 Uso do blogue da biblioteca. 

 Realización de proxectos e traballos. 

Xardíns e patios 

Algunhas actividades de centro que se desenvolven nestes espazos son: lecturas 

colectivas de aula, lecturas de patio, trocalibros, ...) 

5.2 Espazos externos ao centro 

Saídas culturais a actividades programadas por entidades públicas e privadas próximas 

(salón do libro, teatro, musicais, cine, concertos, etc.) 

5.3 Tempo 

A organización temporal será dinámica, flexible e adecuada a cada unha das actividades 

propostas ao longo do curso escolar. 

A nivel de titoría organizarase o tempo en función dos horarios de aula, adicarase un 

tempo diario a lectura: “hora de ler” e a nivel de centro, o tempo será organizado a 

través das reunións dos equipos das distintas comisións atendendo as actividades que se 

programan na PXA e se relacionan co proxecto lector. Ademais terase en conta a 

dispoñibilidade das visitas e a programación de actividades das distintas entidades. 

6.- CRITERIOS E PROCEDEMENTOS DE AVALIACIÓN 

A avaliación ten que propiciar que todos os sectores implicados manifesten as 

súas opinións e valoracións, a través de entrevistas, enquisas, reunións de ciclos...   

a) Instrumentos e procedementos de avaliación 

- Observación directa do alumnado na realización das actividades propostas. 

- Probas orais e escritas ao alumnado. 

- Enquisas entre o profesorado, o alumnado ou as familias. 

- Estatísticas do servizo de préstamo para avaliar os intereses do alumnado polos 

materiais e así adecuar os fondos se fose necesario. 

    b) Os criterios que se terán en conta para a avaliación serán os seguintes:  

 Axuste do Proxecto á realidade do noso centro. 

 Grao de cumprimento do proxecto. 

 Nivel de valoración dos fondos documentais das bibliotecas tendo en conta o seu 

uso e a súa acollida polo alumnado. 

 Valoración das actividades de animación á lectura tendo en conta se foron 

inclusivas, motivadoras, novidosas, adecuadas á idade,etc. 

 Grao de participación nas actividades de búsqueda, tratamento, selección, 

elaboración e exposición da información. 

 Nivel de participación da comunidade escolar no desenvolvemento do Proxecto. 

 Grao de satisfacción dos membros da comunidade educativa có Proxecto. 

 Adecuación das propostas do proxecto tendo en conta o desenvolvemento da 

creatividade do alumnado e da linguaxe oral. 

 Adecuación das programacións de educación infantil e 1º ciclo de primaria á 

priorización da adquisición dos aspectos previos da lectura e escritura. 

 Realización de programas de formación que axuden a mellor cualificación dos 

docentes. 

 Fomento de espazos e tempos entre o profesorado para o debate e toma de 

decisións sobre lectoescritura. 

 Aproveitamento dos recursos do centro. 

 

c) Cando se avalía o proxecto           

 A avaliación terá un carácter continuo. 

 Ao terminar o curso farase a avaliación final do proxecto, coa toma de decisións 

que correspondan, para , de ser o caso, modificarse no  vindeiro curso. 

As conclusións da avaliación final, así como as propostas de mellora, de existiren, 

incluiranse na Memoria Anual do Centro.  

A concreción deste documento farase no Plan Anual de Lectura. 

 

 DATA DE APROBACIÓN EN CLAUSTRO E CONSELLO ESCOLAR: 15/ 06/ 2020. 

 

 


